Fis ’74 — Céard a Tharla Di?

An tOllamh Gearéid O Tuathaigh

T iondladh Oireachtas na Gaeilge 1974 i gCois Fharraige i
gConamara, an chéad uair ar tugadh an fheile mhé6r amach 6n
ardchathair go pobal Gaeltachta 6 athbhunaiodh an tOireachtas sa
bhliain 1939. Céim eile a bhi anseo sa straitéis a bhi 4 cur i bhfeidhm
6 dheireadh na seascaidi ag ceannairi Ghluaiseacht Chearta Sibhialta
na Gaeltachta: sé sin, tds dite a thabhairt do bhuanu agus do neartd
na mbunphobal Gaeltachta in aon pholasai né in aon bheartas teanga
a bheadh 4 cheapadh feasta ag an Stat né ag gluaiseacht ‘oifiginil’ na
Gaeilge. An bunphobal Gaeltachta a chumasi le cur ar a shon féin:
b’shin, i mbeagédn focal, an fhis a bhi taobh thiar de ‘spiorad’ 1974 i
gCois Fharraige. Cuspéir an ailt ghairid seo, comhthéacs né frama
tagartha a thabhairt don spiorad né don fhis seo, le focail scoir faoi

cad d’imigh uirthi.

Sa bhliain 1974 bhi Eire suaite, ag
maidhmeanna sa bhaile agus i gcéin. Tri
mhoreachtra staire, ach go hdirithe, a
chroith go fréamh i. Ar an gcéad dul sios
bhi géarchéim na hola a lean cogadh
Yom Kippur ag deireadh na bliana 1973.
Chuir sé eacnamaiocht an iarthair trina
chéile. Bhi cogadh sa Mhednoirthear, a
spreag bearta cinnitinacha sna tiortha
Arabacha is m¢ a bhi ag solathair ola do
thiortha an domhain chaipitligh:
gearradh an tdirgiocht ola agus
mhéadaigh an praghas da réir. Ganntan
ola, calt eacnamaiochta, ciorruithe,
boilscit, difthostaiocht, stailceanna :
eacnamafocht an ‘jarthair’ ina cior
thuathail. Bheadh tionchar fadtéarmach

ag an ngéarchéim se0 ar an

eacnamaiocht dhomhanda, biodh is nar

7y, Pidraig O hAoldin agus Frank Flynn ¢ Udards na Gaeltachta in éindi le

tuigeadh i gceart ag an am impleachtai
iomadula na géarchéime. Bhi deireadh
tagtha leis an dtréimhse téarnaimh agus
forbartha a lean deireadh an dara
chogaidh mhéir i Meiriced agus i
dtiortha eile an chérais chaipitligh. Faoi
mar a [éirigh Daniel Rogers ina leabhar
cilivil, Age of Fracture (2011), bheadh
cinedl nua caipitleachais - an
nualiobrilachas, bunaithe ar fhorlimhas
an mhargaidh agus ar shoiscéal na sainte
— ag teacht i dtreis faoi dheireadh na
seachtéidi, faoi choimirce pholaitiochta
Reagan agus Thatcher.

Anuas air sin, gineadh férsa nar
tuigeadh ag an am ¢é chomh

tibhachtach is a bheadh sé. Sin le r4, an
rabharta feirge agus an pléascadh

diograis chreidimh a tharla i measc an

Ruaidbri O Tuairisg, Cathaoirleach Chombarchumann Chois Fharraige i dtiis na 19804,

An tOllamb Geardid O T uathaigh

phobail Ioslamaigh, go speisialta i measc
6ige na nloslamach. D’fhéadfai a ra go
raibh sé seo ag bruchtail ar feadh tamaill
roimhe sin, ag dul siar go dti cogadh
1967 idir Iosrael agus na hArabaigh.
Ach cinnte, 6 1973 i leith, thosaigh
rudai ag dul in olcas né gur thdinig an
scéal chun bruine i geeart san lardin ag
deireadh na 701, nuair a fuair Shah na
hlardine, giolla Washington, bata is
béthar agus nuair a cuireadh tas le ré
agus le caithréim na nAyatollah. Agus 6
shin i leith, t4 an suaitheadh mhér seo ag
oibrit trid an domhan Ioslamach ar fad.

An dara méreachtra staire a raibh
tionchar aici ar chés na hEireann né 4r
mballraiocht sa Chomhphobal Eorpach,
a thosaigh ar 1 Eandir 1973. Sular
thdinig an Rialtas ar an gcinneadh
ballraiocht a lorg sa Chémhargadh, bhi
iarmhairti contrdilte 4 dtuar ag na
thaobh den

diospoireacht. Ach thug méramh moér

pairtithe ar an di

an phobail véta ar son dhul isteach sa
Chémhargadh. Sa ghearrthéarma bhi
feirmeoiri sdsta go maith leis an ardt a
thdinig ar phraghsanna tdirgi feirme

faoin gComhpholasai Talmhaiochta
(CAP), biodh is gur théinig ardd d4 réir
ar chostas beatha agus leasu taltn. Aris,
na daoine a bhi a rd go mbeadh 14 geal
againn ach muid a bheith pdirteach sa
Chémbhargadh seo, bhi tdar maite eile
acu nuair a méadaiodh ar na cisti
struchttracha agus réigitinacha sna 70i.
Fégraiodh go mba ¢ seo an bealach ina
bhféadfadh muid teacht suas lenar
gcomharsana saibhre san Eoraip.

Ach go leor de na tionscail
dhuachasacha, a fuair didean go dti sin
taobh thiar d’thdl cosanta dleachtanna,
ba léir go luath nach réthada a
sheasfaidis an f6d sa mhargadh oscailte,
i ré iomaioch nua na saorthradala. Basa
bhfadtéarma, 4fach, a bheadh an comhar
le hioc. Biodh is nach raibh ach naoi stit
sa Chémhargadh théis duainne dul
isteach, ni raibh aon éald én loighic a
bhain leis an dtionscadal Eorpach seo 6n
tus, loighic a chinntigh go mbeadh an

lamh in vachtar ag na stdit mhora le

himeacht aimsire. Tréimhse na haithri ag
an nGearmdin, théis a raibh déanta aici
sa Dara Cogadh Mér, ni mhairfeadh si
go brich. An starai A.J.P. Taylor a
dairt go dtiocfadh an 14 (agus go
dtiocfadh sé go luath) nuair a bheadh
an Ghearmdin arist i gceannas, cuid
mhaith, i lar na hEorpa mar gheall ar
an bhfiric buntsach sin a dtug sé¢ ‘her
natural weight air, ¢ thaobh toirte,
tireolaiochta agus acmhainni de. Agus
ta sin tarlaithe, ainneoin méadd mér
ar bhallraiocht an Aontais Eorpaigh;
agus tarlaithe go tréan le blianta
beaga anuas.

Agus an tritt moreachtra sna 701, ar
ndodigh, nd an choimhlint 6 thuaidh. Bhi
1974 ar na blianta ba dhorcha den
choimhlint sin: teip an Fheidhmeannais
laistigh de bhliain; buamai agus sléacht
i mBaile Atha Cliath, Muimhneachén
agus Birmingham. Sos ldmhaigh ag
deireadh na bliana agus luaidredin faoi

chomhchainteanna réitigh - Iéas

déchais ndr mhair i bhfad. Ach ni raibh
an choimhlint i bhfad ar sitl go raibh a
tionchar le brath ar ghnéithe bunisacha
airithe de mheon agus de dhearcadh an
mhorphobail ndisitinaigh 6 dheas. Aran
gcéad dul sios, an chaint agus an t-
éileamh ar chearta sibhialta a bhi ann sna
601, niorbh thada gur ghéill s¢ don
treabhchas agus don mhileatachas. Bés
né beatha pobail, treascairt Stait,
coimhlint ‘chéilineach’
sceimhlitheoireacht: b’'iad seo téarmai
nua na coimhlinte, téarmai ndr thag
morin spais ag ‘cearta sibhialta sa chiall
abhiagan rosc sin, abraimis, ag tas agus
i lar na 60i.

An dara rud suntasach faoi thionchar
an chogaidh 6 thuaidh ar an bpobal 6
dheas nd seo: pobal faoi sceimhle a bhi i
bpobal an deiscirt de réir mar a chuaigh
an choimhlint 6 thuaidh in olcas, faitios
an domhain orthu go mbeadh an
foréigean agus an choimhlint ag teacht
aduaidh, agus calu d4 réir 6 aon chinedl

cainte a mbeadh blas naisitnach air, a
thabharfadh misneach do na Sealadaigh
né a bhronnfadh dlisteanacht orthu. Bhi
imni faoi chursai slindéla ar go leor
daoine. Bhi sé deacair, san atmaisféar
scafar seo, a bheith ag agdidiocht go
poibli faoi fhailli rialtais in aon réimse
oibre, gan tricht ar laigi pholasai teanga
an Stdit.

An ceann deireannach de shlata an
thréma tagartha seo, baineann sé le cés
na Gaeilge agus na Gaeltachta, mar a bhi
s¢ ag tus na 701i. Sa chés dirithe seo, ta
colas fairsing um an dtaca seo faoin
spiorad a spreag Gluaiseacht Chearta
Sibhialta na Gaeltachta sna 60i, an
spiorad, ar deireadh thiar thall, a thugan
tOireachtas go Cois Fharraige i 1974.

Réamhtheachtairi

Ach is fiti focal beag breise a ra faoi cad
as a dtdinig sé. Bhi réamhtheachtairi ann,
ar ndoigh: daoine a sheas f6d do phobal
na Gaeltachta sna 301 agus sna 40i. Ach
bhi prdinn nua ann sna 50i nuair a bhi
iarthar na hEireann, ach go héirithe (na
ceantair Ghaeltachta san direamh), 4
bhant ag an imirce - d’imigh os cionn
407,000 duine as an Stat sna SOi. Bhi
baint nach beag ag Mairtin O Cadhain
- spiorad, smaointe agus soiscéalaiocht
Ui Chadhain - le fis, fuinneamh agus le
cuid d’theachtais
Chuaigh an bealach a bhi aige le cur in

na Gluaiseachta.

aghaidh na bunaiochta polaitiochta sa
Stat, in aghaidh chinseal ghluaiseacht na
Gacilge ‘oifigitla’ ag an am, i bhfeidhm
ar ghriupa deisceabal a bhailigh sé
chuige féin san ardchathair, agus ar
dhream nios lionmhaire ar a fhéd
duchais i gCois Fharraige.

Bhi nios m¢ i geeist sa Ghluaiseacht
a ghin ‘Fis 74, afach, nd spiorad Ui
Chadhain. An radacacht dirithe sin ar
thdinig cuid den ghldin nua ceannairi i
gConamara faoina handil, ba chuid ¢
den zeitgeist, gné de spiorad na haoise.
D’théadfai a ra gur bhlthaigh cuid de
faoi andil an Mharxachais a bhi faiseanta
sna 60i; cuid eile de, bhi foinsi
duchasacha, logdnta fig, aige. Bhi an
ghaoth aniar tébhachtach, le reitric and
modhanna oibre ghluaiseacht chearta
sibhialta an chine ghoirm sna Stdit

Aontaithe. Faoi dheireadh na 601 bhi an
ghaoth anoir, cuid éigin, ag sé¢ideadh 6
Phéras na Fraince.

B’théidir nar chéir an iomarca béime
a chur ar na férsaf seachtracha agus idé-
eolaiochta seo. Mar, mé scrudaitear go
ctramach an chruinneolaiocht agus na
daoine a bhi pdirteach sna himeachtai
agus sna bearta ¢agsula a cuireadh ar bun
ag an ghluin sin a thdinig in inmhe mar
cheannairi pobail i gCois Fharraige faoi
dheireadh na 60i, feictear go raibh
daoine ansin nar thdinig faoi andil an
Mharxachais riamh, daoine nach raibh
baint acu le pairti polaitiochta ar bith.
Ach ba daoine iad a thuig go raibh pobal
le sldnt agus obair le déanamh agus a bhi
sasta cur chuige. Murar shoisialaigh iad,
ba é spiorad an chomharchumannachais
ba mhé a spreag iad agus a thug
struchttir déibh le bearta ¢agsula
forbartha pobail a chur i gerich
(scéimeanna uisce, obair phortaigh,
béithre

creidmheasa).

agus bonneagar, comhar

Bhi gniomhairi agus smaointeoiri 6
diteanna éagsula a bhi tar éis lonna i
nGaeltacht Chonamara agus a bhi i

bhfich le

chomharchumannachais. Agus bhian t-

fealstinacht an

4dh le muintir na Gaeltachta, go hdirithe
Gaeltacht Chonamara, go raibh neart
iriseoiri agus craoltéiri cumasacha de
bhunadh na Gaeltachta ar féil ag an am
sin a bhi sdsta a gcds a phoiblit. Ach ba
¢ an taoiseachas a l¢irigh ceannairi ditiula
a bhi cinnitinach, ceannairi a raibh
seasamh acu i measc an phobail, a raibh
daoine sista géilleadh dd gcombhairle
agus comhoibrit leo.

Amach Romhainn
An cheist mhor atd le cur anois, is docha,
cén Fhis atd n6 a bheidh ag an chéad
ghluin eile de cheannairi pobail i gCois
Fharraige? Cad a theastaionn uathu - da
gclann, d4 gcomharsana, da bpobal
théin? Cén cinedl sochai a shamhlaionn
siad, né cén cinedl saoil a theastaionn
uatha d4 gclann is d4 gcomharsana? An
pobal sainitil teanga a shamhlaionn siad
né a theastaionn uathu? Ceisteanna iad
seo nach fuirist a threagairt.

Is Léir gur fdisceadh gluin na

réabhléidi agus na ngaisci i gConamara
as radacacht na 60i. Ni rabhadar ar fad
6gach bhiodar ar fad a bheagné a mhér
faoi andil radacacht na 60i: an t-
idéalachas, an fthearg, an misneach, an
féinmhuinin. Bhi pobal le slant ar chuile
bhealach tar éis diotht na 501 ; sea, agus
pobal le fuascailt freisin ¢ smacht na
haicme polaitiochta a bhi faighte seasc
ar fad. Ach de réir spiorad na haoise sin
bhi an this nua a bhi acu bunaithe ar an
geéad phearsa den uimbhir iolra. “We
shall overcome] an t-amhrén a bhi ag
lucht cearta sibhialta, thall agus abhus.
Cearta sibhialta do phobal a bhi
faoi leatrom né go raibh failli né
éagoéir déanta air. Sin a bhi i geeist le
radacacht na 60i. Baineadh go leor
amach, agus nior thdinig an clabhsur go
tobann i 1974.
Ach in
dheireadh na 70i, bhi an spiorad sin ag

iarthar domhain faoi
lagan; lean an tldthu trid na 80i. Bhi an
chéad phearsa uathu 4 cur sa diallait
soiscéal nua an

‘Séard a bhi sa

geaipitleachas liobralach nua seo na

anois ag
nualiobarélachais.
tomhaltdiri aonardnacha né
indibhiditla ag déanamh a gcuid
roghanna théin go siorai in ollmhargadh
na mian, nd, faoi mar a thug tdar
amhdin air, ‘a daily plebescite of desires.
T4 caithréim na hidé-eolajochta liobralai
seo fés linn, in ainneoin tubaisti uile an
chéras airgeadais agus baincéireachta 6
2008 i leith.

Ach ma ta fis nua, agus clar oibre
bunaithe ar an bhfis sin, le theacht i
dtreis i gCois Fharraige, né in aon
phobal eile in Eirinn, agus m4 ta glain
nua ceannairi le theacht chun tosaigh a
chuirfidh friotal comhaimseartha ar an
bhfis sin agus a dhéanfaidh beart d4 réir,
caithfidh si, dar liom, a bheith bunaithe
go daingean ar thuiscint nua ar cad is
pobal ann sna ctinsi ina maireann
I bhfianaise na réabhléide
teicneolaiochta

muid.
agus  cumarsdide,
claochlt an chultar oibre, athrid 6
bhonn ar rél na mban sa tsaol poibli,
agus cleachtais nua shoéisialta, cén
cineal comhphairtiochta agus
comhfhreagrachta atd inghlactha ag aos

6gnalinne seo?

